
Rishidadhichiproktam Shiva Stotram

ఋషిదధీచిప్రోక్తం   శివస్తోత్రమ్

(శివరహస్యాన్తర్గతే  ఉగ్రాఖ్యే )
దధీచిరువాచ
- -

కృత్వైవం  కవచం పూర్వం స్తోత్రమేతత్పఠేన్నరః  ।
స్తోత్రం  చైతన్మహేశేన  తస్మా ఆఖ్యాతమాదరాత్ ॥ ౧౬౩॥
- -

హర హర మఖహర పురారే
నష్టసురాసుర  పాపారేఽధమారే ।
అధర్మారే భూతభయఙ్కర
భవభయ హర శఙ్కరసంసారే ॥ ౧/?॥
సర్గస్థితికారణ   పురాణ-

విషమోక్షణ పినాకపాణే ।
త్రిశూలపాణే  చన్ద్రరేఖాభరణ
కారణ కారణ మృగపాణే ॥౨/?॥
మణిగణమణ్డిత  -ఫణగణ-

ఫణిపతిభూషిత నిర్జితకామ  ।
సమ్పూర్ణకామ  వివిధా-

నన్తకల్యాణగుణ ॥ ౩/?॥
గౌరీమనోఽభిరామ
యోగిమనోఽభిరామ ।
వివిధనిర్మితసామ ।
వివిధ శ్రుత్యఽభిహిత
పరమాద్భుతధామ ॥ ౪/?॥
స్మరశాసన సుమేరు-

రత్నరుచిరవరశిఖర ।
శిఖరివర కృతవాస
కృత్తిసమలఙ్కృత స్మరశాసన ॥ ౫/?॥
సంహత ధాత్రవలేపన
సన్దగ్ధాసురవరకానన   ।
హిమగిరినిభవృషభాధిప-
కేతన గురుతర కరుణానిధాన ॥౬/?॥
ధిక్కృత సర్వామరజనా-

నవరతానన్దతున్దిలస్వాన్త   ।
శార్దూలచర్మవసన -
సమధిష్ఠత  మహామహాశ్మశాన ॥ ౭/?॥
భక్తభవ భఞ్జన  సోమ-

సూర్యాగ్నినయన కాలకూటవిషాదన ।
జయ జయ మహేశ కేశవేశ
జయ జయామ్బికేశ ॥౮/?॥
జయ జయ విశ్వేశ జయ జయ
గౌరీశ జయజయ ప్రహత  గజాధీశ ।
జ్వలజ్జ్వాలి  మహాజ్వలన
సంసారం హర సంహరామరవర ॥౯/?॥
నాశయ నాశయ పాతక-
మున్మూలయోన్మూలయభూతభయమ్ ।
బోధయ బోధయ బోధ-
మాహ్లాదయాహ్లాదయ   మానసమ్ ॥ ౧౦/?॥
దేహిదేహి ముక్తిమాప్త-
వరదాహివన్ద్య  చన్ద్రచూడ  ।
ఇన్ద్రచన్ద్రోపేన్ద్రాది    సకల-
సురరత్నకిరీటప్రభా  భూషిత ॥ ౧౧/?॥
దివ్యరత్న ఖచిత
వివిధమణిపాదుక ।
లక్ష్మీపతి నయనారవిన్ద పూజితపాదపద్మ

మునివరహృత్పద్మనివాస భుక్తిముక్తిప్రద  ॥ ౧౨/?॥
దలితామరవైరినికర  రాజితమృగశాబాఙ్క-
చన్ద్రావతంస  సమధిష్ఠిత  కాశీనగర ।
వరప్రద  వరయోగిచిత్తచిన్తిత
చిన్తిత జన మన్ద (దా)ర ॥ ౧౩/?॥
మన్దారకుసుమకరవన్దారు   వృన్దారక  పూజిత
జితమన్మథ నన్దానన్దికులకులాచల   ।
రసాతల తలాతల సుతల వితలాది నానాభువన నాయక
నాయకరత్న రత్ననపురవిలసత్పాదపఙ్కజ ॥ ౧౪/?॥
జగదేకనాయక జయజయ మహాదేవ । ౧౫.౧/?

॥ ఇతి శివరహస్యాన్తర్గతే  ఋషిదధీచిప్రోక్తం   శివస్తోత్రం  సమ్పూర్ణమ్  ॥
-॥ శ్రీశివరహస్యమ్  ।ఉగ్రాఖ్యః  సప్తమాంశః ।అధ్యాయః౨౭మధ్యార్జునమహిమానువర్ణనమ్ 
। ౧౬౩-?॥
- .. shrIshivarahasyam . ugrAkhyaH saptamAMshaH . adhyAyaH 27madhyArjunamahimAnuvarNanam

Notes:

Ṛṣi Dadhīciఋషి దధీచి conveys the related ŚivaStotram శివస్తోత్రమ్  (to the King) and

mentions about the ŚivaKavacam శివకవచమ్.

The latter can be accessed from one of the links given below.

Śloka numbering (after 163) in the source text seems missing (marked as /?) in most of

this part. Renumbering from 1-15.1 has been done for readers’ reference.
Proofread by Ruma Dewan

